Югары Симет авыл җирлеге Советының 2020  нче елдагы эшләгән 

эшләре турында  отчеты.

Хөрмәтле авылдашлар, җитәкчеләр һәм чакырылган иптәшләр! Татарстан Республикасы Саба муниципаль районы Югары Симет авыл җирлеге Советының Уставы һәм  Россия Федерациясендә  үзидарә оештыруның гомуми принциплары турында “ 2003 елның 6 октябрендәге 131 номерлы Федераль законның 14 статьясы  нигезендә  бүген Сезнең тарафка  авыл җирлеге Советының 2020 нче елдагы эшчәнлеге турында отчеты тәкъдим  ителә. Җыелышны шулай ук ZOOM программасы нигезендә интернет челтәре аша да карап булачак.
 Җыелышның көн тәртибе:
1.Авыл җирлеге территориясендә урнашкан муниципаль учреждениеләрнең (мәгариф, мәдәният, медицина, спорт, социаль тәэмин итү һ.б.) хисаплары һәм 2021 елда эшне камилләштерү планнары.
2. 2020 елда хокук бозуларны кисәтү һәм җинаятьчелек торышы буенча профилактик эш турында полициянең  участок вәкаләтлесе Гатин Марат Мурсалимович чыгышы.
3.“Саба районында янгыннарның торышы, гражданнарның торак секторында янгын куркынычсызлыгы таләпләре үтәлеше”  турында Саба һәм Теләче муниципаль районнары буенча янгын куркынычсызлыгы күзәтү бүлеге башлыгы , эчке хезмәт подполковнигы Галимуллин Айнур Рифкатович чыгышы .
4. 2021 елгы янгын куркынычы сезонына әзерлек һәм урманнарда янгын куркынычсызлыгын тәэмин итү буенча кирәкле чаралар күрү турында Курса урман хуҗалыгының урман мастеры Хайруллин Марат Магъфурович чыгышы. 

5. Саба муниципаль районы Баш ветеринария табибы Ганиев Зөлфәт Рифкатович йогышлы авыруларның аерым төрләре һәм этләрне стериальләштерү буенча мәгълүмат белән чыгышы .

6. Югары Симет авыл җирлегенең 2020 елдагы эшчәнлеге турында отчеты, 2021 елга планнар.
7. Үткән елгы җыенда бирелгән сорау тәкъдимнәрнең үтәлеше.
8. Саба муниципаль районы бащлыгы Минниханов Рәис Нургалиевичның йогаклау сүзе.
Авыл җирлеге Советының төп бурычы булып халыкның көн-күреш, яшәү шартларын яхшырту, барлык оешмаларны тотрыклы эшләтү, халыкка хезмәт күрсәтүче учреждениеләрнең эшен контрольгә алу тора.
Җирлектә халыкны эш белән тэмин итүче һәм җирлекнең налог базасын тулыландыручы
  “ СИМЕТ ”  хуҗалыгының   эш  күрсәткечләре . Симет” җәмгыятендә  73 кеше хезмәт куя. Хуҗалыкта эшләүчеләрнең уртача хезмәт хакы 2020 елда  22 902  сум. Чагыштыру өчен 2019 да – 20 440 сум иде .
Хуҗалык игенчелек һәм терлекчелек продуктлары җитештерү һәм сату белән шөгыльләнә. Акча кереме нигездә терлекчелек тармагыннан керә.  2019 елгы сату бэялэрендэ 104 млн. 287 мең сум   тулай продукция житештерелгән булса, 2020 елда бу сан 120 млн 922 мең сумны тәшкил итә . Барлыгы хуҗалыкның 2526 га. сөрүлек җирләре бар. 1025 га.да бөртекле һәм кузаклы культуралар игелде. 36000 ц. уңыш җыеп алынды, бер гектардан 35,1 ц. Терлекләргә җитәрлек күләмдә фураж , сенаж , силос , печән запасы тупланып куелды.1 баш терлеккә 36,2 ц  азык берәмлеге туры килә.Хуҗалык рейтингы 12 урында.

2020 елның 1 январенә  хуҗалыкта 1178 баш мөгезле эре терлек исәпләнә. Шуның эченнән савым сыерлар 360 баш. 2019 елда  20741 ц. сөт савылды. 1 сыерга исәпләгәндә 5761 кг. 2020 елда 22174 ц.сот сөт савылды. 1 сыерга исәпләгәндә 6159 кг.  Хуҗалык рейтингы 17 урында . Ит җитештерүгә килгәндә хуҗалыкта  барлыгы 818 баш мөгезле эре терлек ,1 баш мөгезле эре терлеккә  2019 елда 253 кг , 2020 елда 273 кг ит  җитештерелгән. Хуҗалыкның рейтингы 11 урында
 Җирлектә Татарстан авыл хуҗалыгы министрлыгы тарафыннан бүленгән       шәхси ярдәмче хуҗалык алып баручы гражданнарга тавык-чебеш, үрдәк-каз, тана-сыер, кәҗә, ат асрауда ярдәм итү йөзеннән каралган    713 490 сумлык  субцидия бирелде. Шуларның 75 390 сумы бер айга кадәрле чеби алучыларга,  сыер асраучыларга   603 100 сум, һәм  кәҗә асраучыларга  500 сумннан 5000 сум, тана алучыга 30 000 күләмендә субцидия таратылды.   

   Ике авылда шәхси хуҗалыкларда 383 мөгезле эре терлек, 2019 ел белән чагыштырганда 12 башка артык . Сыер саны 174 . 311 баш сарык, 22 баш кәҗә,   1891 кош-корт һәм 176 баш умарта бар .7 баш ат асрала.

 Җирлектә 156 хуҗалыкның 79 ында барлыгы 174 баш сыер асрала .Шәхси хуҗалыклардан барлыгы  6 134 ц.   сөт сатылган . Иң күп сөт тапшыручы хуҗалыклар: Югары Симеттән  Гарипов Радик , Саубанов Рафис, Хасанов Инсаф  ,Шафиков Ленар  Түбән Симеттән: Галимов Ильхам , Валиев Расим , Мөхәмәтгалиев Ильгиз, Фатыхов Расим , Нуриев Илдус, Хангараев Фәрит хуҗалыклары.

   Җирлектә  ике авылдан  шәхси хуҗалыклар җитештергән сөтне җыюны  Ахкамиев  Рафис   һәм Шакиров Алмазлар  башкара. Халык аларның хезмәтеннән канәгать.  Ахкамиев Рафис 2020 елга барлыгы ике авылдан 4685 ц. Шакиров Алмаз 1449 ц сөт җыйдылар. 

  Кече эшмәкәрлеккә килгәндә җирлектә бүгенге көндә 12 шәхси эшмәкәр теркәлгән. Төрле өлкәләрдә хезмәт куялар.1 кооператив сөт җыю белән шөгыльләнә. Халыктан сөт җыю буенча 2 КФХ үз эшләрен башкаралар. Йөк машиналары белән хезмәт күрсәтү өлкәсендә 4 ИП бар . Шулай ук төзелеш , сату-алу, маллар үстерү өлкәсендә эшләүче шәхси эшмәкәрләр бар. 
   Үзмәшгульлек буенча теркәлүчеләр саны 16 кеше. Алар төзелеш, такси һәм башка өлкәләрдә хезмәт хезмәт куялар , җирлекнең рейтингы 10 урында. Шушы төр буенча җирлек бюджетына 69000 сум акча керде.   
Җирлектәге ике авылга 4 кибет хезмәт күрсәтә , шуларның 3 сенә түләү терминалы куелган. Җирлекнең рейтингы 6 урында.
Җирлектә  халык интернет , телефон, кәрәзле элемтә белән тәэмин ителгән. Кәрәзле элемтә белән Түбән Симет авылында проблемалар бар, авылның бөтен җирендә дә сигнал тотып бетерми. Кабелле телевидение буенча 2019 елда  Түбән Симеттә аппарат куелды , халык бу мөмкинлектән файдалана башлады. Югары Симет авылында 109 хуҗалыкның 86 ында стационар телефон 78,9%, 69 ендә интернет 63,3%;  75 енда IP-телевидение  68,8%, ә Түбән Симет авылында 47 хуҗалыкның 41 ендә стационар телефон, 87,2%, 34 ында интернет 72,3 %,  IP-телевидение тоташтырылган  хуҗалыклар саны 31  66,0 % ны тәшкил итә. 
      Электрон түләүләр  акрынлап халык арасына кереп бара. Уртача  айлык 164 шәхси хисап четы булып , шуның уртача 57 е торак-коммуналь  һәм башка түләүләрне компьютер аша башкара .

         Югары Симет авыл җирлеге Советының төп эшләренең берсе булып халыктан ике төрле налог (җир һәм милек налоглары ) җыю тора.

Барысы җирлек керемнәре 495 600 сум каралган үтәлеше 635 800 сум. 

Милек налогы 2020 елга план  40 800 сум, үтәлеше 40 300 сум. недоимка  ел башында юк хэм ел ахырында 489 сум булган.   

Җир налогы 307 300  сум,үтәлеше  307 200 , недоимка  ел башында  3 800 сум. хэм ел ахырында 3 900 сум булган
Подоходный налог 116 800  сум , үтәләше 116 800, үтәлми калган өлеше юк.

2020 нчы ел  бюджетының кереш өлеше  3 737 073 сум һәм чыгыш өлеше һәм   4 228 915 сум булды.

Шуларның 1 204 400  сумы благоустройство  өчен, коммуналь хезмәтләр өчен түләү 201 600 сум, элемтә өчен 13 000  сум , транспорт өчен 105 800 сум һәм башка расходлар өчен 139 100 сум.

  Халыктан җыеласы налоглар буенча недоимка 4 423  сум, шуларның 3 934 сумы  җир налогы, 489 сум милек налогы тәшкил итә. Налог  түләмәүчеләр булып җирлектән читтә яшәүче гражданнар тора.
Җирлектә мөлкәт налогын җыю регистрация узган өйләргә генә кагыла. Ел дәвамында регистрация үтмәгән  хуҗалыкларга йорт-җирне документлаштырырга кирәклеге турында әйтелеп, кисәтелеп торылды.  Регистрация үтмәгән өйләр булып буш йортлар һәм хуҗалары читтә яшәүчеләр  генә калып бара. Барлыгы 5 йорт рәсмиләштерелмәгән булып тора. Югары Симеттә 3, Түбән Симеттә 2 хуҗалык.Бу барлык өйләрнең 1 % тәшкил итә.  Аларга телдән дә , хат аша да мөрәҗәгать ителде. Регистрация үтмәгән җир пайлары юк.
Безнең җирлектәге демографик хәлгә килгәндә, саннар түбәндәгене сөйли: Җирлеккә ике авыл керә. Түбән Симет авылында 72  хуҗалык ,шуның 47 дә барлыгы 158 кеше  яши. Югары Симет авылында 139 хуҗалык булып шуларның кеше яши торганы 109 хуҗалык , халык саны  382 . Җирлектә 211 хуҗалык булып  , шуларның  55е  буш йортлар , 156  хуҗалыкта барлыгы 540 кеше яши .
Быел җирлектә  6 сабый  якты дөньяга аваз салды.  Бу үз чиратында аылларыбызның яшәеше, үсешенә бәйле факторлар, узган ел белән чагыштырганда туучылар саны бераз артты. Күңелсез саннарга килгәндә биләмәдә 6  кеше үлде. Җирлектә 7 кеше теркәлде 15 кеше пропискадан төште.
   2020 елда яңа гаилә төзүче 4 пар булды. Шулар арасыннан 3 пар авылда калды. Кызганычка каршы авылларыбызда халык саны кими бара. Яшьләрнең күбесе авылдан читкә китү ягын карый. Моның сәбәпләре булып авылда төпле эшнең чикләнгән булуы , авылларның район үзәгеннән еракта торуы бүгенге көндә авыл өчен зур проблема булып тора.
Җирлектә яшәүче эшкә яраклы кешеләр саны 248. Шулар арасыннан 73 кеше “Симет” хуҗалыгында , 56 кеше бюджет оешмаларында , 11 кеше башка өлкәләрдә эшләүчеләр.    төрле уку йортларында белем алучы 24 студент бар.       
Ике авылга 262 ир-ат һәм шуларның 21 дән алып 40 яшь аралыгындагы өйләнмәгән егетләр саны 27,  278 хатын- кызлар. Бала табу яшендәге  ( 18 яшьтән -40 яшькәчә) 75  хатын- кыз яши .
Халыкны социаль яклау өлкәсенә килгәндә биләмәдә 2020 елга күп балалы гаиләләр саны 10,    2020 елда 2 гаиләгә таныклык бирелгән. 3 яшькә кадәрге балаларга бирелә торган пособияне 4 гаилә, авыл җирлегендә яшәп 25 кә кадәр беренче баласы туган бер тапкыр бирелә торган пособияне  3 гаилә  алган.3 яшьтән 7 яшькә кадәрге балалары булган 12 гаиләгә 674 000,78 сум  айлык пособия түләнгән.    Җирлектә   инвалидлар саны 97, шулар арасыннан 3 балалар   . Кызганычка каршы җирлегебездә сугыш ветераннары калмады инде. Сугыш ветераннарының тол калган хатыннары-1 ветеран әби яши. 1 гаиләгә 40 мең күләмендә дәүләт ярдәме күрсәтелгән. Биләмәдә ялгыз яшәүче 12 пенсионер бар, биләмәдә  тәрбиягә мохтаҗ кешеләрне карау өчен 1 социаль  хезмәткәр эшли.  Ул үз эшен җиренә җиткереп башкара. Җирлектә социаль куркыныч хәлдә булган 1 гаилә бар. Куп балалы гаиләләр арасында коммуналь хезмәтләргә әҗәт юк. Өлкәннәр , тормыш шартлары авыр булган гаиләләр районыбызның ярдәмен тоеп яшиләр. Коммуналь түләүләрдән барлыгы 675320,00 сум субсидия бирелгән. Пенсионерларның уртача пенсияләре 12 730,36 сум тәшкил итә. Авылларда 50 ел бергә яшәүче парларның, 90 яшен тутырган өлкән кешеләрнең истәлекле көннәре район күләмендә хөрмәтләнә. 
2020 ел пандемия аркасында безнең яшәү рәвешебезне бераз узгәртте . Өлкән , ялгыз кешеләргә урамга чыгып йөрергә ярамады, аларга волонтерлар һәм авыл кешеләре тарафыннан кибеттән кирәк-ярак , аптекадан  дарулар китертү буенча ярдәм күрсәтелде. 

Җиңүнең 75 еллыгы уңаеннан тыл ветераннарының өйләренә йөреп районнан бирелгән продукция тутырылган пакетлар өләшенде. Шулай ук “Ярдәм янәшә” акциясе нигезендә аз керемле гаиләләргә , күп балалалы гаиләләргә спонсорлар тарафыннан бик күп ярдәм күрсәтелде.
Җирлектә  12 утырыш уздырылды. Анда барлыгы 31 сорау каралып тиешле карарлар кабул ителде.
Авыл тормышына кагылышлы күп кенә мәсьәләләр гражданнарның гомуми җыелышларында карала. Авылларда барлыгы шундый 4 гражданнар җыелышы үткәрелде. Авылларны төзекләндерү , чистарту, яшелләндерү  һәм җәйге чорда янгынга каршы көрәш эшенең торышы , гражданнарның терлекләрен көтүгә чыгаруны оештыру турындагы мәсьәләләр каралды .
Авыл җирлеге Советына , үзләренең төрле сораулары , мөрәҗәгатьләре белән  18 кеше мөрәҗәгать итте.  Халыкның район , оешма җитәкчеләренә булган сораулары җирлектә хәл ителәсе мәсьәләләр вакытында канәгатьләндереп барылды. Җәмәгать тәртибен бозучыларга аерым сөйләшүләр үткәрелеп кисәтүләр ясалды ,  316 төрле формадагы белешмәләр бирелде.
      Саба районында халыкны спортка , физкультурага тарту югары дәрәҗәдә куелган. Чаңгы юллары , спорт мәйданчыклары, бассейн, спортзаллар бар. Җирлектә дә мөмкинлекләр аз димәс идем. .Мәктәп базасында, мәдәният йортында менә дигән спорт заллары бар. 2019 елда  җәй айларында шөгыльләнер өчен спорт мәйданчыгы төзелде. Спорт белән шөгыльләнәм , сәламәт яшәү рәвеше алып барам дигән кешегә мөмкинлекләр җитәрлек , бары тик вакытны дөрес кулланып телевизор, компьютер алдыннан торып китәргә генә кирәк. Халыкны спортка тарту максатыннан район күләмендә төрле спорт төреннән чемпионатлар , ярышлар үткәрелеп тора. Җирлек  командалары  бу ярышларда актив катнаша , призлы урыннар ала. Волейбол буенча авыл җирлекләре арасында 3 урынны , милли көрәш буенча “Саба таңннары” газетасы призына үткән ярышта 2 урынны, шулай ук волейбол буенча “Саба районының волейбол федерациясе председателе кубогына” булган ярышта 3 урынны алдык. Югары Симет авыл җирлеге егетләре Әфганстанда һәлак булган һәм Әфганстаннан гаскәрләрне чыгаруга 31 ел тулуга багышланган сугышчылар Кубогында волейбол буенча I урынны яуладылар.Җирлектә дэ күп ярышлар уздырыла, “Россия чаңгы юлы 2020”, “Көзге кросс”,  волейбол, футбол кебек ярышлар үткәрелде.
 Вакытсыз безнең арадан киткән , озак еллар җирлектәге авыл хуҗалыгы предприятиясен җитәкләгән Талипов Марсель абый истәлегенә район күләмендә волейбол ярышы уздырылды. Шушы ярышларны уздыруда үзләренең өлешләрен керткән һәркемгә олы рәхмәтемне җиткерәм.
     Мәдәният өлкәсе буенча Югары Симет авыл җирлеге үзенчәннәре “Буыннар чылбыры” дип аталган отчет концерты белән  Саба районы җирлекләре арасында 2 урынны алды.

 Җирлек администрациясендә газ тотылышы 506 куб.м., 1 кв.м. 12,4 куб.м. узган ел белән чагыштырганда 40 куб. м.  куберэк тотылган.         

Электр энегиясе тотылышы 781  кВт, 1 кв.м 19,1 кВт , 2019 ел белән чагыштырганда 290 кВт га артык.
Урамнарны яктыртуда электр энергиясенә экономия максатыннан һәм тиешле вакытка көйләү өчен 5 урында “Таймер” урнаштырылган. Электр энергиясе тотылышы  15 796 квт. 115 896 сум . 1 лампочкага 239 квт.  электро-энергия туры килә (1 елга). Ватылган лампочкалар һәм таймерлар электросервиз предприятиесе тарафыннан алыштырылып торылды. 2019 елда Югары Симет авылы буенча ДРЛ лампочкалары тулысынча светодиодный утларга алыштырылды . Бу инде электр энергиясен куллануны киметергә мөмкинлек бирде . Югары Симет авылында 49 урында , Түбән Симет авылында 17 урында лампочкалар яна .
  2009 елдан башлап халыктан җыелган чүпне махсус машиналарда Саба полигонына илтү оештырылды. Җәйге һәм кышкы чорларда айга ике тапкыр чүп җыю машинасы килү авыллардагы чисталыкны күпкә яхшыртты. Коммуналь түләүләр  буенча җирлектә яшәүче халыкка  414646,06 сумлык исәпләүләр булган,  шуларның авыл  423269,06 сумы түләгән. Халыкны су белән тәэмин итүдә өзеклекләр булмады. Коммуналь хуҗалык су торбалары тишелгәндә көне- сәгате белән килеп җитәргә тырыштылар. Түләнми калган өлеше суга 23963 сум . чүпкә   түләүләр 6511,5 сум . Эчә торган су буенча Югары Симет авылында Коммуналь хуҗалык үз акчасына суны чишмәдән килә торган итте. Хэзер суның сыйфаты күпкә яхшырды . Түбән Симет авылында   су проблемасы бар. Суның сыйфаты начарланды һәм артезианда су бетә башлады . Чишмәдән тоташтырыр өчен 1,5км торба сузарга кирәк. Моны коммуналь хуҗалык кына күтәреп бетерә алмый . Шуңа күрә үзара салым акчасын да шушы максатта тотарга уйладык. Район ярдәме белән проект төзелде, программага керү буенча эшләр башланды. Суның анализлары тикшертелде һәм сыйфаты әйбәт чыкты . Район җитәкчелегеннән Авыл халкы исеменнән бу программага быел кереп булмас микән дип сорар идем .
Авылларны төзекләндерү , рәтләү максатыннан үзара салым акчасын җыю буенча җыелышлар үткәрелде. Югары Симет авылында юлларны төзекләндерү , Түбән Симет авылында чишмә суын тоташтыру өчен проект төзү кебек сораулар куелган иде. Халык бу сорауларга уңай җавап бирде. Югары Симеттә  301 сайлаучы , шулардан барлыгы 90,300 сум акча җыелды һәм хөкүмәт акчасы да кушылып 451,500 сумга Төзелеш урамынын Алкин тау башы  дип йөртелгән урамга 220 м юл салынды. Түбән Симеттә 134 сайлаучы , барлыгы 40,200 сум акча җыелды, Республиканыкы кушылып 201 меңгә  һәм район бюджетыннан бирелгән   807,022 мең  сумга чишмәдән торба сузу өчен проект төзелде

2021 ел өчен үзара салым акчасын тоту максатлары: Югары Симет авылында юлларны ремонтлап бетерү. Комсомол урамында 200 м, Төзелеш урамынада 295 м, Мәктәп урамына 490 м юл эшлисе бар һәм берничә урынга торбалар куярга кирәк. Шушы максатларны күздә тотып 600 сум җыярга булдык.
Түбән Симет авылында да 600 сум тиеп билгеләдек. Анда юлларны рәтләп бетерү һәм калган акчага зират коймасын тоту кебек эшләр башкарылачак.

2020 нче елда түбәндәге эшләр башкарылды:

· Югары Симет авылы Строительная урамында үзарасалым акчасына 220 м юл ремонтланды

· Югары Симет авылында һәр өйгә умный счетчиклар куелды, бу автомат рәвештә электр показаниясен тапшырып барачак.

· Түбән Симет авылында ЩПС программасы  нигезендә Ленин урамына 500 м юл эшләнләнде

· Түбән Симет авылында суны чишмәдән китертү буенча проект эшләнде

· “Симет” хуҗалыгында 200 башка исәпләнгән бозаулар торагы төзелде

· 3 аренда өе төзелде

· 80х20 программасы нигезендә бер йорт төзелә башлады

· АПК программасы буенча 3 гаилә йорт салып чыкты, тагын 2 гаилә чиратта тора

· Үз көчләре белән 1 йорт төзелде, тагын 3 йорт төзелеп ята.

· Авыл халкы булышлыгы белән , шулай ук Хабибуллин Илнур абыйның ярдәме белән авыл җирлегенә пожарный систерна, мотопомпа алынды, шәхси эшмәкәр Гатауллин Айнур булышлыгы белән мәктәп котельные гараж итеп узгәртелеп эшләнде.

Түбән Симет зиратында кирәк-ярак куяр өчен авыл халкы һәм “Симет” җәмгыяте җитәкчесе Зәйнетдинов Шамил абый булышлыгы белән зират өе төзелде. 
Шулай ук җирлектә чисталыкны саклау максатыннан су буйларын чистарту, үләннәрне чабу , корыган агачларны кисү , зиратны чистарту ,  кебек эшләр өмәләр оештырып  эшләнде. Шулай ук авылларда иске йортларны , корылмаларны сүтү буенча шактый эш башкарылды , 3 өй ,  2 хуҗалыкта  өй , абзар  мунчалар сүтелде. Шушы эшләрдә катнашкан авылдашларга рәхмәтемне белдерәм. Авылларны саклап калу уңаеннан  төзелгән 

Стратегия 2016-2030 программасы нигезендә безнең җирлектә барлык бюджет учрежденияләре яңа, яхшы хәлдә. Авылларда юллар төзекләндереп бетү алдында тора. Электрны аз куллану максатыннан урамнарда электрны аз тота торган лампалар яна, Түбән Симет авылында алыштырып бетерәсе бар. Яңа эш урыннары булдыру безнең җирлектә аксый эле. Бу өлкәдә эшлисе эшләребез куп.

Җирлектә үкәрелүче бәйрәмнәр, спорт ярышлары спонсорлар , хәйриячеләр ярдәменнән башка гына узмый. Биләмәдәге учрежденияләргә матди һәм акчалата ярдәм итүчеләребез бар . Шулар арасыннан  “Симет” хуҗалыгы, Саба күп тармаклы җитештерү предприятиясен аерып  әйтеп үтәсем килә. 
2021 елга  планнар

· Халык санын алуны башкарып чыгу 

· Төрле дәүләт программаларында катнашу

· Җирлектәге авылларны төзекләндерү, иске йортларны сүтү 
· Халыкны шәхси эшмәкәрлеккә тарту

· Ташландык хуҗалыкларны муниципаль миллеккә күчерү 

· Җирлектә яшәүче халыкка төрле спорт , физкультура чаралары оештыру, сәләмәт яшәү рәвеше алып баруга өндәү
· Үзара салым буенча эшләрне эшләү.

Хөрмәтле авылдашлар , авылларыбызның яшәве , төзеклеге , мәктәп-садикларның эшләве бары үзебездән тора , безнең өчен беркем килеп эшләмәячәк , бер-беребезне аңлап матур гына яшик, җирлегебезне яшәтик , матурлыйк , төзик. 
Игътибарыгыз өчен рәхмәт.
